
GOUVENE CUOMO AK DIRIJAN LEJISLATIF YO ANONSE YON AKO SOU YON PWOJE-
LWA POU PWOTEJE MOUN KI GEN BEZWEN ESPESYAL AK ANDIKAP

Pwoje-Lwa a Kreye Sant Jistis pou Pwoteksyon Moun ki gen Bezwen Espesyal pou Anpeche, Mennen
Ankeét, ak Pouswiv Lajistis Moun ki Fe Abi ak Neglijans sou Nouyoké Frajil yo

Jodi a, Gouvéné Andrew M. Cuomo, Dirijan Majorite Sena a, Dean Skelos, ak Potpawol Asanble a,
Sheldon Silver, te anonse yon ako yo jwenn sou pwojé-lwa ki pral kreye prensip ak pratik ki pi fo nan
peyi a pou pwoteje moun Ki gen bezwen espesyal yo ak moun andikape yo.

Pwoje-lwa Gouvéné Cuomo a ap kreye yon nouvo Sant Jistis pou Pwoteksyon Moun ki gen Bezwen
Espesyal, yon pwojé ki pral chanje fason eta a pwoteje plis pase yon milyon Nouyoke nan sant ak
pwogram Eta a opere, setifye oswa lisansye.

Sant Jistis la pral gen yon Pwokiré Espesyal ak yon Enspekté Jeneral pou Pwoteksyon Moun ki gen
Bezwen Espesyal pou mennen ankét sou rapo abi ak neglijans, epitou pou pouswiv lajistis moun yo akize
ki ogmante nivo zak kriminél yo. L ap gen ladan tou yon liy dirék 24 édtan pa jou ki anba kontwol
pwofesyonél ki fome, yon baz done konplé nan eta a k ap swiv tout rapo abi ak neglijans, ak yon rejis
travaye sosyal nan eta a ki te fé zak abi grav epi k ap jwenn entédiksyon pou pa janm travay avek moun
andikape oswa avék moun ki gen bezwen espesyal. Enfomasyon Sant Jistis la jwenn yo ap bay tou
mwayen pou analize modél ak tandans abi yo pou yo kapab anpeche abi pidevan, epitou pou bay yon baz
pou fomasyon ak sipd manadje pwogram nan ak travaye swen dirék yo bezwen pou pran responsablite
enpotan yo.

Gouveéne Cuomo di konsa, “Kreyasyon yon Sant Jistis pou Pwoteksyon Moun ki gen Bezwen Espesyal ap
bay Eta New York prensip ak pratik ki pi fo nan peyi a pou pwoteje moun ki souvan pi frajil yo nan abi
ak move tretman. Nouvo Iwa a pral ede nou pwoteje dwa sivil plis pase yon milyon Nouyoké ki gen
andikap ak bezwen espesyal ki pa t jwenn pwoteksyon ak jistis yo merite pandan two lontan. Pwojé-lwa
sa a rekonét devouman ak bon travay anpil anplwaye ki enterese a moun andikape yo, epitou n ap
kontinye angajman nou pou bay bon jan fomasyon ak sipo pou moun k ap travay nan sant medikal sa yo.
Mwen bat bravo pou dirijan lejislati a poutét yo jwenn yon akd sou pwojé-lwa enpotan sa a, epitou gras
ak anpil Nouyoke ki te travay di toupatou nan eta a pou asire Sant Jistis la te ka vin yon reyalite.”

Dirijan Majorite Sena a, Dean Skelos, di konsa, “Mezi sa a pral ede asire moun ki gen bezwen espesyal
yo, moun nou yo ki pi frajil, jwenn pwoteksyon kont abi ak neglijans lé yo mete yo anba swen 16t moun.

Sena a, ki gen alatét li Senaté Roy McDonald, Prezidan Komite Sante Mantal Sena a, te kanpe avék
Gouvéne Como sou nesesite pou pran mezi serye ak seve pou rezoud pwoblém sa a. Mwen kontan poutét
nou jwenn yon ako kounye a sou yon pwojé-lwa ki pral bay lape nan tet pou fanmi yo, zanmi yo, ak moun
nou renmen ki afekte yo.”

Potpawol Asanble a, Sheldon Silver, di konsa, “Sa a se yon viktwa pou sitwayen New York ki gen
andikap devlopmantal ak pou fanmi yo. Ane pase, Asanble a te jwe wol prensipal pou bay eklésisman sou
abi k ap fét nan sistem swen nou an pou moun andikape yo avek yon seri odyans piblik nan eta a, ki te
pémet yo jwenn temwayaj chokan. Kounye a, avek kalite dirijan Gouvéne a, sistem Eta New York pou
swen ak tretman moun ki gen andikap yo ap chanje. Avek kreyasyon yon Sant Jistis endepandan pou
Pwoteksyon Moun ki gen Bezwen Espesyal, paran yo ap kapab jwenn enfomasyon sou plent abi, epitou y
ap konnen kijan yo konsidere ka sa yo seryezman.”

Senaté Roy McDonald, sipoté pwoje-lwa a, di konsa, “Pwoteksyon moun ki frajil yo, epi bay lape nan tét
pou moun nou renmen yo se kék nan responsablite ki pi enpotan nan sevis piblik la. Mwen fyé pou wé
pwoje-lwa sa a ap vanse, epi gen plis bagay ki pou fét alavni pou pwoteje byennét moun andikape sa yo
ki fe swen nou an konfyans.”

Manm Asanble Harvey Weisenberg di konsa, “Antan yon paran yon timoun ki gen bezwen espesyal,
pwojé-lwa sa a se priyorite prensipal mwen. Li enpdtan pou nou pwoteje pifo sitwayen frajil nou yo kont
abi ak move tretman. Mwen bat bravo pou pwojé-lwa serye sa a pou asire sekirite ak byennét moun ki gen
andikap devlopmantal nan New York, epi pou bay lapée nan tét pou fanmi ki bezwen éd nan bay swen
enpotan.”

Prezidan Komite Sante Mantal Asanble a, Felix Ortiz, di konsa, “Swen ak pwoteksyon moun ki gen
andikap devlopmantal se yon bagay nou dwe konsidere avek anpil respé. Ane pase, mwen te fe kék
odyans nan eta a sou pwoblém sa a, epi istwa nou te tande te fé nou fé sa vin yon priyorite nan Asanble a.
Mwen bat bravo pou Gouveéneé a ak lejislate eta a poutét yo kreye ajans endepandan sa a, Sant Jistis la,
pou pwoteje ak sipote moun ki gen andikap yo, epitou poutét yo pran gwo mezi pou garanti swen
patikilye pou popilasyon frajil sa a.”

Ane pase, te gen plis pase 10.000 akizasyon pou abi ak neglijans kont Nouyoke ki gen bezwen espesyal
ak andikap nan sant ak pwogram eta a opere, sétifye oswa lisansye. Men, Eta a pa t janm gen yon prensip
konsistan ak konplé pou swiv plent yo ak mennen anket sou yo, oswa pou pini travaye ki koupab yo.

Sant Jistis pou Pwoteksyon Moun ki gen Bezwen Espesyal yo ap gen yon premye responsablite pou swiv,
mennen ankeét, epi trennen moun lajistis pou plent abi ak neglijans grav pou sant ak ajans founise sis (6)
ajans sa yo opere, sétifye, oswa lisansye: Depatman Sante (DOH), Biwo Sante Mantal (OMH), Biwo pou
Moun ki gen Andikap Devlopmantal (OPWDD), Biwo Sevis Timoun ak Fanmi (OCFS), Biwo Sévis pou
Abi Alkol ak Estipefyan (OASAS), ak Depatman Edikasyon Eta a (SED). Sant Jistis la ap pran tou tout
fonksyon ak responsablite Komisyon pou Kalite Swen ak Sipo pou Moun ki gen Andikap yo, sof
Pwogram Pwoteksyon ak Sipo Federal ak Asistans pou Kliyan y ap deziyen yon 0ganizasyon non-
komesyal kalifye pou li.

Lot fonksyon ak responsablite Sant Jistis la gen ladan sa ki anba la a:

¢ Yon Direkté Egzekitif, yon Pwokire Espesyal ak yon Enspekte Jeneral, ak yon ekip anketé
enpotan ki resevwa fomasyon, avoka ak administraté. Branch aplikasyon lwa Sant Jistis la ap gen
otorite anmenmtan avek avoka distri a pou pouswiv lajistis moun ki fé abi ak neglijans kont moun
sa yo.

¢ Kreyasyon yon liy dirék 24 edtan pa jou nan eta a ki gen ladan pwofesyonél ki resevwa
fomasyon pou asire yo rapote akizasyon abi san pedi tan ba lapolis, epitou pou asire yo mennen
anket sou sa yon fason ki konple ak efikas.

¢ Devlopman yon rejis travaye ki te fé zak grav abi oswa zak ki repete k ap jwenn entédiksyon
pou yo pa janm anboche yo ankd nan yon pozisyon kote yo ta travay avek moun ki andikape
oswa ki gen bezwen espesyal.

¢ Reprezante eta a nan tout dosye disipliné anplwaye piblik oswa dosye kote eta a ap chéche
revoke yo nan travay yo kom sanksyon.

¢ Devlopman prensip komen pou ankét ak neglijans yo dwe itilize pou fome anketé yo.

¢ Devlopman yon kod konduit ki gen ladan prensip etik debaz tout moun k ap travay avék moun
ki gen bezwen espesyal ak andikape ta gen obligasyon pou respekte, epi ki ta fé yo vin responsab.

¢ Ranfosman pwosedi kontwol dosye kriminél, tankou revizyon ak evalyasyon istwa kriminel pou
nenpot moun ki aplike pou vin yon anplwaye, volonté, oswa konsiltan nan nenpot sant oswa ajans
founise OMH, OPWDD, OASAS ak OCFS opere, lisansye, oswa setifye.

¢ Bay yon rap0 chak ane pou Gouvéneé a ak Lejislati a konsénan travay li pandan ane anvan an.
Rapo a ap gen ladan done rapo rejis santral la, rezilta anket yo, kalite mezi korektif yo pran,
rezilta revizyon modél ak tandans konsenan abi ak rapotaj abi a, mezi korektif ki sijere, ak efo
pou bay fomasyon.

Pwoje-lwa a ap prevwa tou restriktirasyon yon ajans endepandan pou ranpli fonksyon pwoteksyon ak sipo
ak asistans pou kliyan yo, dapre dispozisyon federal ki detémine sipévizyon sistem swen sante eta a pou
moun ki gen andikap yo. Ajans endepandan an ap bay enfomasyon, referans ak asistans teknik pou satisfé
bezwen moun andikape yo; | ap chéche jwenn solisyon administratif ak legal I li nesesé pou bay
pwoteksyon ak sipd pou dwa moun andikape yo; | ap mennen ankét sou ensidan abi ak neglijans yo
rapote ba ajans endepandan an; epitou I ap kreye yon pwosedi pou fé doleyans pou asire moun andikape
yo jwenn aksé konplé nan sévis ajans lan.

Y ap kreye yon Konséy Konsiltatif ki gen ladan omwen 15 manm pou bay oryantasyon pou Sant Jistis
nan devlopman régleman, pwogram ak rég yo. Manm yo ap gen ladan moun ki gen eksperyans nan swen
ak tretman moun andikape, oswa sipo sou non moun andikape, ak moun oswa manm fanmi moun ki te
patisipe nan pwogram yo oswa ki te resevwa sévis yo nan ajans founise yo anba jiridiksyon Sant Jistis.

Nouvo pwojé-lwa a ap ranplase tou definisyon ki pa two kle ak an dezod pou abi ak neglijans nan dives
Iwa ak régleman ki gen yon prensip senp konsistan ki anvigé pou sistem sevis sosyal yo.

Dapre pwojé-lwa a, y ap kreye yon nouvo nivo transparans pou sant eta a pa opere ak pwogram Eta a
lisansye oswa sétifye pou sévi moun ki andikape epi ki gen bezwen espesyal. Enstitisyon sa yo, k ap
travay avék Sant Jistis la, ap bezwen swiv gid transparans ki baze sou FOIL pou demann enfomasyon
konsenan abi oswa neglijans sou mouny ap sévi yo.

Pwoje-Iwa pwopoze a ap ogmante sanksyon kriminel tou pou menas byennét moun ki andikape ak moun
ki gen bezwen espesyal, epitou | ap ogmante mwayen yon pwokiré pou pwouve kijan nenpot nan moun sa
yo ki nan yon sant Eta a opere, lisansye oswa setifye te viktim abi seksyél. Lwa a ap kreye yon nouvo deli
k ap pi fasil pou pwouve, epi k ap monte nan yon nivo krim ki egziste pou menase byennét yon moun Ki
enkonpetan oswa ki gen andikap fizik an yon krim klas E. Answit, pwojé Iwa a prevwa si yon moun ki
nan sant rezidansyeél anba jiridiksyon Biwo pou Moun ki Gen Andikap Devlopmantal, Biwo Sante Mantal
ak Biwo Sévis pou Abi Alkal ak Sibstans Chimik pa kapab bay konsantman pou séks avék yon anplwaye,
kidonk sa ap elimine obligasyon pwokiré a pou pwouve pa t gen konsantman pou nenpot aktivite seksyel.

Nouyoke yo kapab jwenn plis enfomasyon sou Sant Jistis la nan sitweb www.Justice4SpecialNeeds.com
Yo te devlope nouvo pwojé pou kreyasyon Sant Jistis la, an pati, dapre rekdomandasyon ki endike nan The
Measure of a Society Protection of Vulnerable Persons in Residential Facilities Against Abuse and
Neglect (Mezi yon Sosyete: Pwoteksyon Moun Frajil ki nan Sant Kote Moun Abite Kont Abi ak
Neglijans), yon rap0 espesyal Mr. Clarence Sundram prepare. Li se Konseye Espesyal Gouvene a pou
Moun ki Frajil. W ap jwenn yon kopi rapo sa a han sitweb:
http://www.governor.ny.gov/assets/documents/justice4specialneeds.pdf

